SAMGÖNGU- OG FERÐANEFND 2006

Samgöngu- og ferðanefnd fékk fjögur þingskjöl frá síðasta þingi til úrlausnar;

Þingskjal nr. 3a.

Frá stjórn LH um að skipa reiðveganefndir í hverju umdæmi Vegagerðarinnar.

Þegar ákveðið var að leggja til við 54 ársþing LH að þessi skipan yrði á reiðveganefndum landssvæða þá voru umdæmi Vegagerðarinnar sjö að tölu. Við áramót 2004 – 2005 breytti Vegagerðin sinni umdæmisskipan og skipti landinu í fjögur svæði, þ.e. SV svæði sem nær frá Reykjanesi að Hvalfirði og að sýslumörkum við Árnessýslu. NV svæði sem nær frá Hvalfirði að Tröllaskaga að Vestfjörðum meðtöldum. NA svæði sem nær frá Tröllaskaga að Lóni og Suður svæði sem nær frá Lóni að sýslumörkum við Gullbringu- og Kjósarsýslu.

Vegna þess hversu víðfem þrjú þessara umdæma eru þá var ákveðið að stofna tvær reiðveganefndir á þeim, og eru þær því sjö reiðveganefndirnar eins og stefnt var að.

Skipan nefndanna innan svæða:

Vestursvæði; félögin á Vesturlandi, Snæfellsnesi og Vestfjörðum.

Norðvestursvæði; félögin í Húnavatns- og Skagafjarðarsýslum.

Norðaustursvæði; félögin í Eyjafjarðar- og Þingeyjarsýslum.

Austursvæði; félögin í Múlasýslum að Lóni í suðri.

Suðursvæði austur; félögin í Skaftafells- og Rangárvallasýslum.

Suðursvæði vestur; félögin í Árnessýslu.

Suðvestursvæði; félögin í Gullbringu- og Kjósarsýslu ásamt höfuðborgarsvæðinu.

Samgöngu- og ferðanefnd er skipuð formönnum reiðveganefnda landssvæða, en LH skipar formann nefndarinnar. Nefndina skipa eftirtaldir aðilar: Kristján Gunnlaugsson Vestursvæði, Magnús Ólafsson Norðvestursvæði, Birgir Örn Viðarsson Norðaustursvæði, Guðröður Hákonarson (2005) Loftur Jónsson (2006) Austursvæði, Margrét Eggertsdóttrir Suðursvæði austur, Birgir Leó Árnason Suðursvæði vestur, Halldór H. Halldórsson Suðvestur svæði og Sigríður Sigþórsdóttir formaður nefndarinnar.

Nefndin hefur haldið nokkra fundi á þessu tímabili, einkum í tengslum við úthlutun úr Reiðvegasjóði, önnur samskipti hafa einkum verið með rafrænum hætti. Þá hafa samskipti milli einstakra reiðveganefnda verið nokkur, einkum þar sem hagsmunir þeirra skarast. 

Fundir hafa verið haldnir með Samgönguráðherra og Samgöngunefnd Alþingis til að auka skilning þessara aðila á mikilvægi uppbyggingar reiðvega og þörfina á auknu fjármagni til þessa málaflokks.

Árið 2005 voru 50 milljónir kr. til reiðvega af vegafé, af því úthlutaði LH 37,9 milljónum kr. samkvæmt samningi við Vegagerðina. Mótframlög voru rúmlega 32 milljónir kr. og til ráðstöfunar  82 milljónir kr.

Árið 2006 voru 52 milljónir til ráðstöfunar af vegafé, hlutur LH í úthlutun á því fjármagni var 40.2 milljónir kr. mótframlög voru 41,8 milljónir kr. og því til ráðstöfunar 93, 8 milljónir kr. 

Fyrir árin 2007 og 2008 verða til ráðstöfunar 55 milljónir kr. af vegafé hvort ár. 

Hér að neðan getur að líta þróun í reiðvegafé síðustu ára, ánægjulegt er að sjá hve, mótframlög, hlutur sveitarfélaga eða annara aðila hefur vaxið undanfarin ár.

	Reiðvegafé í milljónum kr.

	 Þróun á tímabilinu 1995 - 2006.



	 
	 
	 
	 
	 

	Ár
	Umsóknir hestamannafélaga
	Úthlutun af vegafé
	Framlag sveitarfélaga
	Fé til ráðstöfunnar

	1995
	39,00
	14,90
	 
	14,90

	1996
	34,00
	13,20
	 
	13,20

	1997
	41,00
	26,10
	 
	26,10

	1998
	32,00
	26,50
	1,90
	28,40

	1999
	40,00
	30,60
	6,96
	37,56

	2000
	70,00
	36,30
	2,45
	38,75

	2001
	87,00
	41,80
	2,50
	44,30

	2002
	89,20
	39,90
	3,10
	43,00

	2003
	131,82
	39,00
	3,82
	42,82

	2004
	138,46
	42,00
	5,25
	47,25

	2005
	214,78
	50,00
	32,12
	82,12

	2006
	130,96
	52,00
	41,78
	93,78

	
	
	
	
	

	Hér eru ekki með í töflunni framlög sveitarfélaga á höfuðborgarsvæðinu.

Þingskjal nr. 4.

Samgöngu- og ferðanefnd fékk það veganesti frá stjórn LH að gera framkvæmdaáætlanir í reiðvegagerð til a.m.k. fjögurra ára í senn.

Það gekk eftir árið 2006 og voru reiðveganefndirnar tilbúnar með framkvæmdaáætlanir til næstu fjögurra ára við úthlutun reiðvegafjár í ár.

Reiðveganefndirnar vinna áætlanirnar á Atlaskortadisk Landmælinga og á Exel forrit sem var hannað í þessu skini.

Það hefur verið ósk nefndarinnar að starfsmaður hefði verið fenginn til aðstoðar nefndinni nefndinni til áætlanagerðar í reiðvegaáætlunum og við skráningar og hnitsetninga reiðleiða. Nefndin hafði hugsað sér starfsmann í hálft starf til eins árs eða fullt starf í hálft ár. Af þessu hefur ekki getað orðið vegna fjárskorts, en í fjárhagsáætlunum LH fyrir árin 2005 og 2006 voru ætlaðar 2,5 milljónir kr. hvort ár til reiðvegamála.   

Þingskjal nr. 10.

Um samstarf Landmælinga, Vegagerðarinnar og LH, að geta tekið hnit af heilla leiða af kortum eða netinu og flytja í heilu lagi yfir í GPS tæki.

Fram hefur komið hjá Landmælingum um að þau búa ekki yfir þeirri tækni að þetta sé gerlegt, og það verður sennilega ekki í þessu samstarfi við Landmælingar vegna breytts fyrirkomulags og lagaumhverfis Landmælinga. Rétt er að kanna aðra möguleika í stöðunni.

Þingskjal nr. 12a.

Um merkingar æskilegra áningastaða á hálendissvæðum í samráði við sveitarfélög og önnur hagsmunafélög.

Erindi hefur verið sent samvinnunefnd um miðhálendi Íslands. 

Þingskjal nr.42

Um áskorun til Vegagerðarinnar um að standa við samkomulag frá 1982. 

Bréf þessa efnis var sent Vegagerðinni.

Benda má að Vegagerðin hefur tekið þetta til greina að einhverju leiti, t.d. kostar Vegagerðin reiðveg á Reykjanesi samhliða uppbyggingu akvegar frá Staðarhverfi í Grindavík að Reykjanesvita. Við uppbyggingu nýs Suðurstrandavegar frá Grindavík að Ísólfsskála er gamli vegurinn orðinn að einum besta reiðvegi sem völ er á, svo verður einnig við áframhaldandi uppbyggingu Suðurstrandavegar til Þorlákshafnar. Þá hefur Vegagerðin einnig komið að reiðvegagerð vegna lagningu bundins slitlags á Sólheimaveg í Grímsnesi. Það er algert skilyrði að reiðvegur sé á samþykktu skipulagi meðfram vegum sem lagðir er bundnu slitlagi til að hægt sé að vitna í samkomulagið frá 1982 og að Vegagerðin leggi reiðveg samhliða. Því er afar áríðandi að nefndarmenn séu vakandi yfir skipulagsmálum heima í héraði.  

